
26. november 2024  

                

Inatsisartut Suleriaasianni § 37, imm. 1 naapertorlugu Naalakkersuisunut imnaattunik 

apeqquteqarpunga: 

Naalakkersuisunut apeqqutit: 

1. 2023-mi Nunatsinni qinngarsuinikkut pinerluuteqarnerit qassiuppat? 

2. Qinngarsuinikkut pinerluuteqarneq (hate crime) allatullu pinerluuteqarnerit 

nalunaarsorneqarnerini immikkoortinneqartarpat? 

3. Naalakkersuisut qinngarsuinikkut pinerluuteqarneq (hate crime) akiorniarlugu 

iliuuseqarnissaminnut pilersaaruteqarpat? 

(Inatsisartunut ilaasortaq Bentiaraq Ottosen, Atassut) 

 

Tunngavilersuut: 

Suiaaqateqarneq pillugu, upperisaq pillugu, ammip qalipaataa pillugu, innarluuteqarnerlu pillugu 

akeqqiussisarnerit soorlu nunarsuarmioqatitsinniit pinerluuteqarnertut nalilersuinikuunerat 

immikkullu nalunaarsorneqartarnerattuut aamma nunatsinni nalunaarsuisoqartarnersut pillugu 

apeqquteqaat. 

Assersuutigalugumi apeqqutigerusunnarpoq nunatsinni qinngarsuinikkut 

pinerluuteqartoqartarsimanersoq. Taamaassimassappallu ajornartorsiut qanoq annertutiginersoq 

paaserusunnarluni. 

Inuillu ikinnerussutillit pinerluuteqarfigineqannginnissaat sulissutigisariaqarparput, 

taamaaliussaguttalu suussusersiorsinnaasariaqarlutigit pinerluuteqarnerit assigiinngitsut. 

Tusartarparpummi nunatsinni suiaaqatiminoortut ammasumik inuit attaveqaqatigiittarfianni 

qinngarsorneqartarneri takussaapput. Taamatullu kangiamiuluarnerujussuaq 

akuersaarneqaannartutullusooq illuni. Tusartarparpummi inunnut allaanerusunut 

persuttaaniartarneq. Tamannalu akuerinagu iliuuseqartariaqarpugut inuit tamarmik naleqarmata. 


